
“Ətraf Mühitin Mühafizəsi üzrə Dövlət 
Fondu haqqında Əsasnamə”, “Ekoloji 
auditor fəaliyyətinin aparılması Qayda-
ları” və “Dövlət Ekoloji ekspertizasının 
maliyyələşdirilməsi Qaydası”nın təsdiq 
edilməsi haqqında” Azərbaycan Respubli-
kası Nazirlər Kabinetinin 2001-ci il 22 fev-
ral tarixli 41 nömrəli Qərarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabi-
netinin 2001-ci il 22 fevral tarixli 41 nömrəli 
Qərarı (Azərbaycan Respublikasının Qa-
nunvericilik Toplusu, 2001, № 2, maddə 119; 
2002, № 7, maddə 451, № 11, maddə 675; 
2003, № 4, maddə 215; 2004, № 9, maddə 

745; 2005, № 1, maddə 49, № 7, maddə 
667; 2008, № 9, maddə 856; 2011, № 9, 
maddə 865; 2016, № 9, maddə 1598; 2017, 
№ 3, maddə 513; 2018,   № 1, maddə 119, 
№ 9, maddə 1938) ilə təsdiq edilmiş “Ətraf 
mühitin mühafizəsi üzrə dövlət fondu haq-
qında Əsasnamə”də aşağıdakı dəyişikliklər 
edilsin:

1. 6-cı hissədə “Ətraf mühitin mühafizəsi 
üzrə dövlət fondunun” sözləri “Fondun” sözü 
ilə əvəz edilsin.

2. Aşağıdakı məzmunda 7-2-ci hissə 
əlavə edilsin:

“7-2. Fonda daxil olan vəsaitin 7 faizi 
dövlət büdcəsinə köçürülür.”.

Əli ƏSƏDOV 
Azərbaycan Respublikasının  

Baş Naziri

CNN əməkdaşı Azərbaycan Prezidentinin 
yüksək diplomatik məharəti ilə üzləşdi 

– Azərbaycan Ordusu-
nun sürətli əks-hücumu və 
qısa müddətdə əldə etdiyi 
qələbələr çoxlarını çaşdırdı. 
Biz bunu Fransanın timsalın-
da daha aydın gördük. Fransa 
hətta o qədər çaşmışdı ki, 
beynəlxalq hüquq normalarını, 
ilk günlərdən özünün ATƏT-in 
Minsk qrupunda vasitəçi oldu-
ğunu belə unutmuşdu. Məhz 
buna görə də Prezident İlham 
Əliyev verdiyi müsahibələrdə 
dəfələrlə bildirdi ki, 
Azərbaycan beynəlxalq hüquq 
normaları çərçivəsində hərəkət 
edir, özünün ərazi bütövlü-
yünü bərpa edir. Ermənistan 
isə təcavüzkar dövlətdir, 
beynəlxalq hüquqa zidd olaraq 
30 ildir Azərbaycan torpaq-
larını işğal altında saxlayır. 
Biz Fransanın, bəzi ölkələrin 
Ermənistanı dəstəkləməsinin nə 
demək olduğunu yaxşı anlayır-
dıq. Onlar Azərbaycanın tarixi 
torpaqlarının itirilməsi ilə barış-
masını istəyirdilər. Qalibiyyətli 
Azərbaycan Ordusu isə bütün 
bu arzuların üzərindən xətt 
çəkdi.

Amma CNN əməkdaşının 
verdiyi suallar anlaşılan deyildi. 
Sanki bu şəxsi Ermənistanda 
öyrədib göndərmişdilər. O, 
israrla Ermənistan baş nazirinin 
danışdıqlarını yeganə həqiqət 
kimi qələmə verməyə, sanki 
Azərbaycanı ittiham etməyə ça-
lışırdı. İnadla sübut etməyə ça-
lışırdı ki, Türkiyə Azərbaycana 
kömək göstərib. Məsələn, bu 
sualı necə təxribatçı hesab 
etməmək olar: “Ermənistan 
prezidenti (baş naziri nəzərdə 

tutur-red.) ... mənə dedi ki, bu 
münaqişə əvvəlki toqquşma-
lardan kəskin şəkildə fərqlənir. 
Çünki Türkiyə Azərbaycana 
açıq şəkildə dəstək göstərir. 
Üstəlik, o, mənə dedi ki, 
Türkiyə öz zabitləri, general-
ları, muzdluları, terrorçu cihad 
döyüşçüləri ilə Dağlıq Qarabağ-
da döyüşmək üçün Azərbaycana 
minlərlə adam gətirib. Türkiyə 
öz hərbi gücü ilə guya müəyyən 
beynəlxalq logistik strukturları 
qorumaq üçün orada olduğunu 
deyir. Azərbaycanda hazırda hər 
hansı bir türk qüvvələri və ya 
türk avadanlığı varmı?”

Təbii ki, Azərbaycan Pre-
zidenti bu və digər təxribatçı 
suallara çox təmkinli və sərrast 
cavablar verdi. Bildirdi ki, bəli, 
bizdə türk silahları var və təkcə 
türk silahları yox, rus, İsrail, 
Belarus, Ukrayna silahları və 
sair var. Amma bu, o demək de-
yil ki, cəbhədə bizim əvəzimizə 
Türkiyə döyüşür. Prezident 
İlham Əliyev dedi: “Bu, yanlış 
informasiyadır. Türkiyə bizə 
dəstək göstərir, lakin bu, 
siyasi dəstəkdir, bu, diplomatik 
dəstəkdir. Bu dəstək olmasay-
dı, Türkiyə Prezidenti Rəcəb 
Tayyib Ərdoğanın “Azərbaycan 
tək deyil, Türkiyə Azərbaycanın 
yanındadır” ifadəsi ilə bu çox 
açıq mövqe olmasaydı, çox 
güman ki, bu gün Ermənistan 
öz məqsədinə nail olmuş 
olardı. Bu da münaqişənin 
coğrafiyasının genişlənməsi 
və mümkün qədər çox ölkənin 
bu münaqişəyə cəlb olunma-
sından ibarətdir ki, bu ölkələr 
döyüş meydanında onlara 

kömək etsinlər. Mən, həmçinin 
... 1990-cı illərin əvvəlində 
Ermənistan bizim torpaqları 
işğal etdikdə onun arxasında 
kimin durduğunu xatırlatmaq 
istəyirəm. Bizim torpaqları-
mızı işğal etmək üçün onlara 
kimlərin kömək göstərdiyinə 
dair bizdə kifayət qədər sübut 
var. Buna görə Ermənistan 
tərəfindən “Azərbaycana kimsə 
kömək edir” demək tamamilə 
səhv və yanlış informasiyadır, 
biz bunu rədd edirik”.

CNN müxbiri bununla qane 
olmur, yenə Türkiyənin üzərinə 
qayıdır, onun proseslərdə iştira-
kını boynumuza qoymağa cəhd 
edir. Azərbaycan Prezidenti isə 
yüksək diplomatik məharəti və 
peşəkarlığı ilə Ermənistanın 
və təbii ki, müxbirin bütün 
arqumentlərinin əsassız olduğu-
nu sübut edir.

CNN əməkdaşı həm də 
hadisələrdən məlumatsız 
görünürdü. Onun sualına baxın: 
“Hazırda Sizin yürütdüyünüz 
kampaniyanın məqsədlərini 
açıq şəkildə bəyan edə 
bilərsinizmi?” Axı Prezident 
İlham Əliyev bu suala danışıq-
ların getdiyi təxminən 30 ildən 
əlavə, təkcə son günlərdə bəlkə 
də yüz dəfə münasibət bildi-
rib: “Biz ərazi bütövlüyümüzü 
bərpa edirik və biz haqlıyıq. 
Biz öz torpağımızda savaşırıq, 
Ermənistan digər ölkənin torpa-
ğında vuruşur”.

Söhbəti yazdı:  
Paşa ƏMİRCANOV, 

“Xalq qəzeti”

11 oktyabr 2020-ci il, bazar2

Müdafiə Nazirliyi mətbuat xidmətinin məlumatı

Müdafiə Nazirliyinin 
mətbuat xidmətindən 
bildiriblər ki, düşmənin bütün 
hücum cəhdləri bölmələrimiz 
tərəfindən uğurla alınıb. 
Ermənistan ordusuna qarşı 
adekvat cavab tədbirləri 
görülür.

* * *
Düşmənin növbəti artilleri-

ya qurğuları Azərbaycan Or-
dusunun bölmələri tərəfindən 
məhv edilib.

Müdafiə Nazirliyinin 
mətbuat xidmətinə isti-
nadla Ermənistan silahlı 
qüvvələrinin artilleriya qur-
ğularının məhv edilməsinin 
görüntülərini təqdim edir.

* * *
Ermənistan ordusunun 

atəşkəs rejimini pozmaq 
məqsədilə atəş nöqtələrinə 

çıxardığı ağır artilleriyası 
dəqiq zərbələrlə məhv edilib. 

* * *
Atəşkəs rejimini qəsdən 

pozan düşmənin artilleriya 
bölməsi məhv edilib. 

Bu barədə Azərbaycan 
Respublikası Müdafiə Nazir-
liyinin mətbuat xidmətindən 
məlumat verilib. 

* * *
Düşmənin bir sıra hərbi 

texnikası Azərbaycan Ordu-
sunun bölmələri tərəfindən 
məhv edilib.

* * *
Atəşkəs rejimini pozan 

düşmənin zirehli texnikası 
bölmələrimizin dəqiq atəşi ilə 
məhv edilib. 

* * *
Düşmənin döyüşə hazır 

vəziyyətə gətirilən zenit-raket 
kompleksləri məhv edilib. 

* * *
Düşmən Xocalı 

istiqamətindən Hadrutu yay-
lım atəşli reaktiv sistemlərdən 
atəşə tutur.

Ordumuz Ermənistan 
silahlı qüvvələrinə qarşı 
adekvat tədbirlər görür.

* * *
Düşmənin bütün havadan 

müdafiə sistemini yönəldən, 

Xocalıda yerləşən ən bahalı 
19J6 (ST-68U) radilokasiya 
stansiyası məhv edilib.

Müdafiə Nazirliyinin 
mətbuat xidmətindən verilən 
məlumata əsasən, ordumu-

zun məhv etdiyi 19J6 RLS 
qanadlı raketlər də daxil ol-
maqla hava hədəflərini aşkar-
lamaq, tanımaq və izləmək 
üçün nəzərdə tutulur.

Radar, həmçinin hava 
hədəflərini və koordinatlarını, 
onun dövlət mənsubiyyətini 
və fəal maneə mənbələrini 
təyin etməyə imkan verir.

Mürəkkəb meteoşəraitdə 
və aşağı yüksəklikdəki 
hədəfləri aşkarlayan və 
izləyən 19J6 RLS-in müasir 
Avtomatlaşdırılan İdarəetmə 
Sistemləri (AİS) ilə inteqrasi-
yası mümkündür.

* * *
Azərbaycan Ordusu 

tərəfindən Qubadlıda “S-
300” idarəetmə sistemi məhv 
edilib.

* * *
Ermənistan tərəfinin 

guya bölmələrimizin Qafa-
nı atəşə tutması və ölən, 
yaralananların olması barədə 
yaydığı məlumat yalandır və 
düşmənin növbəti təxribatıdır.  

* * *
Tərtər və Ağdam ra-

yonlarının ərazisi düşmən 
tərəfindən atəşə tutulur.

“Xalq qəzeti”

Azərbaycan, Rusiya və Ermənistan Xarici 
İşlər nazirlərinin birgə bəyanatı qəbul edilib

�� Rusiya tərəfinin təşəbbüsü əsasında oktyabrın 9-10-da Moskva şəhərində 
keçirilən görüş nəticəsində Rusiya Federasiyası, Azərbaycan Respublikası və 
Ermənistan Respublikasının Xarici İşlər nazirlərinin bəyanatı qəbul edilib.

AZƏRTAC xəbər verir ki, bəyanatda Rusi-
ya Federasiyasının Prezidenti Vladimir Putinin 
müraciətinə cavab olaraq və Prezident Vladimir 
Putin, Azərbaycan Respublikasının Prezidenti  
İlham Əliyev və Ermənistan Respublikasının baş 
naziri Nikol Paşinyan arasında əldə olunmuş razılığa 

əsasən aşağıdakı addımların atılması razılaşdırılıb:
1. 2020-ci ilin 10 oktyabr tarixi, saat 12.00-dan 

etibarən humanitar məqsədlərlə Beynəlxalq Qırmızı 
Xaç Komitəsinin vasitəçiliyi və onun kriteriyaları-
na uyğun olaraq, hərbi əsirlər və digər saxlanılan 
şəxslər və ölənlərin meyitlərinin dəyişdirilməsi üçün 

atəşkəs elan olunur;
2. Atəşkəs rejiminin konkret parametrləri əlavə 

olaraq razılaşdırılacaq;
3. Azərbaycan Respublikası və Ermənistan Res-

publikası ATƏT-in Minsk qrupunun həmsədrlərinin 
vasitəçiliyi ilə tənzimlənmənin əsas prinsipləri 
əsasında münaqişənin tezliklə sülh yolu ilə həlli 
məqsədilə substantiv danışıqlara başlayırlar; 

4. Tərəflər danışıqlar formatının dəyişilməzliyini 
təsdiq edirlər.

Azərbaycan Respublikasının 
Prezidenti Zati-aliləri  
cənab İlham Əliyevə

Zati-aliləri!
Azərbaycan Respublikasının ərazisi 

olan Dağlıq Qarabağda Ermənistan silahlı 
qüvvələri tərəfindən başlanılan və gərginliyin 
artmasına, eləcə də insanların həlak olması-
na səbəb olan bu münaqişəni kədər hissi ilə 
izləyirik. 

Biz, Nizami Gəncəvi Beynəlxalq 
Mərkəzinin üzvləri, insanların həlak olması 
ilə əlaqədar başsağlığı verir və yaranmış 
vəziyyətlə əlaqədar dərin narahatlığımızı 
bildiririk. BMT Təhlükəsizlik Şurasının 30 il 
əvvəl qəbul etdiyi qətnamələrə baxmayaraq, 
heç nə dəyişməyib. 1994-cü ildə Ermənistan 
və Azərbaycan arasında atəşkəs müqaviləsi 
imzalansa da, Azərbaycan vətəndaşları, 
o cümlədən qadınlar və uşaqlar hələ 
də erməni təcavüzünün qurbanı olurlar. 
Azərbaycanın mülki vətəndaşlarına və mülki 
hədəflərinə qarşı həyata keçirilən bu hücum-
lar beynəlxalq humanitar hüququn və insan 
haqlarının kobud şəkildə pozulmasıdır.

Nizami Gəncəvi Beynəlxalq Mərkəzinin 
üzvləri mərkəzin katibliyi ilə birlikdə bu 
problemi bütün maraqlı tərəflərin diqqətinə 
çatdırmaq məqsədilə fəal şəkildə işləyir, 
müzakirələr və onlayn diskussiyalar təşkil 
edir, məqalələr yayır, müsahibələr verirlər. 

Sizin rəhbərliyiniz, eləcə də Vayra 
Vike-Freyberqa və İsmayıl Serageldinin 

həmsədrliyi ilə Nizami Gəncəvi Beynəlxalq 
Mərkəzinin beynəlxalq liderlik rolunu öz 
üzərinə götürməsinə görə minnətdarlığımızı 
qəbul etməyinizi xahiş edirik. Biz beynəlxalq 
təşkilat olaraq öz fəaliyyətimizdə Sizin da-
vamlı dəstəyinizə ümid edirik.

Cənab Prezident!
Sizə olan rəğbətimizlə yanaşı, yüksək 

hörmət və ehtiramımızı da qəbul etməyinizi 
rica edirik.

Hörmətlə,

Əbdüləziz Osman Əl-TUVEYCRİ 
İslam Təhsil, Elm və Mədəniyyət Təşkilatının 

(ICESCO) sabiq Baş direktoru 
İvo YOSİPOVİÇ 

2010-2015-ci illərdə Xorvatiyanın Prezidenti 
Valdis ZATLERS 

2007-2011-ci illərdə Latviyanın Prezidenti  
Ana BİRÇAL 

Rumıniya Baş Nazirinin sabiq müavini,  
sabiq Ədliyyə naziri və Avropa məsələləri üzrə 

sabiq nazir 
Amina QURİB-FAKİM 

2015-2018-ci illərdə  
Mavriki Respublikasının Prezidenti  

Buyar NİŞANİ 
2012-2017-ci illərdə Albaniyanın Prezidenti

�� Oktyabrın 10-da saat 12.00-da 
atəşkəs elan olunması barədə razılıq 
əldə edilməsinə baxmayaraq, Ermənistan 
ordusu cəbhənin Ağdərə-Tərtər və Füzuli-
Cəbrayıl istiqamətlərində hücuma keçməyə 
cəhd göstərib. Eyni zamanda, bir sıra 
yaşayış məntəqələrimiz Ermənistan silahlı 
qüvvələri tərəfindən artilleriya atəşinə 
tutulur. 

AZƏRTAC beynəlxalq xəbər agentlikləri təşkilatlarının 
üzvü olan agentliklərin rəhbərlərinə müraciət ünvanlayıb

�� Azərbaycan Dövlət İnformasiya Agentliyi (AZƏRTAC) Dünya 
Xəbər Agentlikləri Konqresinə (NAWC), Asiya və Sakit Okean Ölkələri 
İnformasiya Agentlikləri Təşkilatına (OANA), İslam Əməkdaşlıq 
Təşkilatının üzvü olan ölkələrin Milli Xəbər Agentlikləri Birliyinə 
(UNA) və tərəfdaş olduğu digər informasiya agentliklərinin rəhbərlərinə 
müraciət edərək, Ermənistanın Azərbaycana qarşı hərbi təcavüzünü, 
regionda baş verən hadisələri obyektiv və qərəzsiz işıqlandırmağa çağırıb. 

Müraciətdə Ermənistan tərəfindən 
Azərbaycana qarşı son vaxtlar törədilmiş 
hərbi təxribatlar, müharibə cinayətləri 
barədə məlumat verilir, Ermənistan 
rəhbərliyinin və erməni lobbisinin uydur-
duğu yalan və böhtanların bəzi KİV-lərə 
yol tapmasından narahatlıq ifadə olunur. 

Bildirilir ki, Ermənistan silahlı 
qüvvələri sentyabrın 27-də atəşkəs 
rejimini kobudcasına pozaraq, qoşunların 
bütün təmas xətti boyunca Azərbaycan 
Ordusunun mövqelərini, habelə cəbhə 

xəttindən uzaqda yerləşən mülki 
obyektləri, şəhər və kəndləri atəşə tutub. 
Nəticədə təkcə son on gündə 30-dan 
çox dinc sakin həlak olub. Azərbaycan 
Silahlı Qüvvələrinin Ali Baş Koman-
danı, Prezident İlham Əliyevin əmri ilə 
Azərbaycan Ordusu əks-hücuma keçib, 
işğal altındakı torpaqlarımızın azad olun-
ması istiqamətində hərbi əməliyyatlara 
başlayıb. 

Ermənistan–Azərbaycan, Dağlıq 
Qarabağ münaqişəsinin səbəbləri və ağır 

nəticələrinin qeyd olunduğu müraciətdə 
Ermənistan qoşunlarının Azərbaycan 
ərazisindən qeyd-şərtsiz çıxarılmasını 
tələb edən BMT Təhlükəsizlik Şurasının 
dörd qətnaməsinin, digər beynəlxalq 
təşkilatların qərarlarının indiyədək yerinə 
yetirilmədiyi vurğulanır. Diqqətə çatdırı-
lır ki, Azərbaycan Ordusunun əks-hücum 
əməliyyatı beynəlxalq hüquqa əsaslanır 
və bundan məqsəd Azərbaycanın 
beynəlxalq birlik tərəfindən tanınmış 
ərazi bütövlüyünü təmin etməkdir. 

“Təəssüf ki, biz beynəlxalq KİV-
lərdə ermənilərin Azərbaycana qarşı 
hərbi təcavüzünün işıqlandırılmasında 
qərəzliliyin daha da artmasını müşahidə 
edirik. Bəzi KİV-lər informasiyanı 
dəqiqləşdirmədən, Ermənistan Müdafiə 
Nazirliyinin feyk məlumatları əsasında 
xəbərlər yayırlar”, – deyə müraciətdə bil-
dirilir və buna konkret misallar göstərilir. 

Müraciətdə daha sonra deyilir: 
“AZƏRTAC sizin bütün sorğularını-
za cavab verməyə, hadisələr barədə 
istənilən məlumatı təqdim etməyə, habelə 
Azərbaycanın rəsmi mənbələrindən 
dəqiq informasiya əldə olunmasına 
kömək göstərməyə hazırdır. Biz əminik 
ki, tərəfdaş agentliklər jurnalistikanın 
prinsiplərinə axıradək sadiq qalacaq, on-
ların xəbər lentlərinə regionda baş verən 
hadisələr barədə feyk məlumatların yol 
tapmasına imkan verməyəcəklər”.

Xatırladaq ki, AZƏRTAC Asiya 
və Sakit Okean Ölkələri İnformasiya 
Agentlikləri Təşkilatının (OANA) vitse-
prezidenti, Dünya Xəbər Agentlikləri 
Konqresi Şurasının (NACO) və İslam 
Əməkdaşlıq Təşkilatının üzvü olan 
ölkələrin Milli Xəbər Agentlikləri Birliyi 
Şurasının (UNA) üzvüdür.

İstanbul qurultayında Azərbaycana dəstək

AZƏRTAC-n müxbiti 
xəbər verir ki, qurultayda 
çıxış edən Azərbaycan 
Həmkarlar İttifaqları Konfe-
derasiyasının (AHİK) sədri, 
Milli Məclisin deputatı Səttar 
Möhbalıyev  hər zaman 
olduğu kimi, son günlər 
Ermənistan--Azərbaycan 
təmas xəttində Ermənistan 
tərəfinin təxribatları 

nəticəsində baş verən 
qarşıdurmada da qardaş 
Türkiyənin Azərbaycanın 
yanında olduğunu vurğula-
yaraq deyib: “ Bu tədbirdə 
də Dağlıq Qarabağ haq-
qında çıxış edən və qardaş 
dəstəyi göstərən hər kəsə 
minnətdaram. Mən əminəm 
ki, Türkiyədə elə bir insan ola 
bilməz ki, hər gün xəbərləri, 

münaqişə bölgəsindəki 
son hadisələri izləməsin və 
qüdrətli Azərbaycan Ordu-
sunun uğurları, əldə etdiyi 
irəliləmələrə sevinməsin. 

Türkiyə xalqı hərzamankı 
kimi yenə də Azərbaycana 
öz dəstəyini əsirgəmir. 

Münaqişənin sülh yolu ilə 
həll olunması istiqamətində 

Azərbaycan xalqının ümum-
milli lideri Heydər Əliyevin 
başlatdığı danışıqları son 
17 ildə Prezident İlham 
Əliyev davam etdirib. Lakin 
işğalçı Ermənistan tərəfi 
bugünədək öz təxribatçı 
əməllərindən əl çəkmir. Bu-
nun qarşısında son günlər 
baş verən hadisələr bir 
daha Azərbaycan Ordusu-
nun gücünü və qüdrətini, 
Azərbaycan Prezidentinin 
və xalqının iradəsini bütün 
dünyaya nümayiş etdirdi”.

Tədbirdə çıxış edən 
Toleyisin rəhbəri Cemail 
Bakındı və digərləri qardaş 
Azərbaycana öz dəstəklərini 
ifadə ediblər.

Oktyabrın 10-da İstanbulda Türkiyənin Otel 
Yeməkxana Dincəlmə Yerləri İşçiləri Həmkarlar İtti-
faqı-Toleyisin XIV Qurultayı çərçivəsində “Həmkarlar 
ittifaqı mübarizənin yüksələn ulduzu Toleyis” möv-
zusunda tədbirdə Türkiyə ilə yanaşı, Azərbaycan və 
Albaniyanın nümayəndə heyətləri də iştirak edirlər.

Son günlər ərzində şanlı Azərbaycan Ordusunun işğalçı 
Ermənistana qarşı əks-hücum əməliyyatları zamanı böyük uğurlar 
qazanması, torpaqlarımızın azad edilməsi Azərbaycanı sevməyən 
qüvvələrin narahatlığına səbəb olduğunu bilirdik. Amma CNN 
müxbirinin də Ermənistanın uğradığı məğlubiyyətdən bu qədər 
rəncidə düşdüyünü gözləmirdik. Bunu oktyabrın 9-da Azərbaycan 
Prezidenti İlham Əliyevin “CNN International” televiziya kana-
lının “Connect the World” verilişində yayımlanan müsahibəsi 
zamanı gördük. Müxbir sanki Ermənistanın səlahiyyətli 
nümayəndəsi kimi çıxış edir, təxribatçı suallar verirdi. Bu barədə 
tanınmış ziyalı, həyatını mətbuat və nəşriyyat işinə həsr etmiş Hacı  
Mehman FƏRZULLAYEV dedi:


